
Nyob Zoo Cov Niam Txiv thiab Cov Neeg Saib Xyuas Me Nyuam, 
  
Lub Chaw Ua Hauj Lwm Pab Cuam Cov Tub Ntxhais Kawm Kawm Lus Askiv xav qhia rau nej paub txog ib qho kev cai hloov tshiab 
tseem ceeb uas hloov txoj kev ntawm cov tub ntxhais kawm uas tam sim no tseem raug txheeb tias yog Cov Kawm Lus Askiv 
(English Learners) raug hloov mus ua cov paub lus Askiv zoo hauv California. Txoj cai tshiab no hloov cov qauv kev cai (criteria) 
uas siv rau kev hloov qib (reclassification). 
 
Tsab Cai AB 2555 Yog Dab Tsi? 
AB 2555 yog ib tsab cai tshiab hauv California uas ua kom txoj kev hloov qib rau cov tub ntxhais kawm lus Askiv yooj yim dua. 
Kev hloov qib (Reclassification) txhais tias koj tus tub ntxhais kawm ntawv paub lus Askiv zoo lawm. 
 
Muaj Dab Tsi Hloov? 
Yav dhau los, Cov Tub Ntxhais Kawm Lus Askiv yuav tsum ua tau raws li plaub yam kev cai thiaj li hloov qib tau. Raws li txoj cai 
tshiab, cov tub ntxhais kawm lus Askiv yuav tsim nyog hloov qib thaum lawv xeem tau qhab nia Theem 4 ELPAC Txhua Xyoo 
(Summative ELPAC), uas qhia tias lawv muaj kev txawj lus Askiv txaus. 
Cov Tub Ntxhais Kawm Tsim Nyog Hloov Qib Yog Tias Lawv Xeem Tau: 

• Theem 4 Tag Nrho ntawm Summative ELPAC, los sis 
• Theem 3 Tag Nrho ntawm Summative Alternate ELPAC 

 
Qhov No Qhia Tau Li Cas Rau Kuv Tus Me Nyuam? 
Yog tias koj tus me nyuam tau ib qho ntawm cov qhab nia ELPAC no thiab tam sim no yog ib tug tub ntxhais kawm lus Askiv, nws 
yuav raug hloov qib mus ua Tus Paub Lus Askiv Zoo (Fluent English Proficient - RFEP). Koj tus me nyuam tus xib fwb yuav qhia rau 
koj paub yog tias koj tus me nyuam tsim nyog rau qhov kev hloov qib. 
 
Koj Tsev Neeg Puas Yuav Tau Ua Dab Tsi? 
Tsis ua. Koj tsev neeg tsis tas yuav ua ib yam dab tsi. Kev sib tham los sis kev sab laj nrog niam txiv tsis tas yuav tsum muaj ntxiv 
lawm rau kev hloov qib. Txawm li ntawd los, tus xib fwb tseem yuav qhia rau koj paub txog koj tus me nyuam txoj kev kawm thiab 
kev kawm tau zoo rau koj ntxiv. 
 
Muaj Dab Tsi Tshwm Sim Tom Ntej? 
Peb lub hauv paus tsev kawm ntawv tab tom hloov kho cov ntaub ntawv thiab cov kev pab cuam kom los haum txoj cai tshiab. 
Thaum muaj ntaub ntawv dab tsi tshiab ntxiv, peb mam sau ntawv tuaj qhia rau nej cov niam txiv paub ntxiv. 
Peb zoo siab heev nrog peb cov tub ntxhais kawm thiab tsev neeg muaj kev zoo siab rau lub hom phiaj tseem ceeb no! 
Yog tias koj muaj lus nug txog koj tus me nyuam txoj kawm lus Askiv qhov kev kawm ntawv los sis kev hloov qib (reclassification), 
thov hu tuaj rau koj tus me nyuam lub tsev kawm ntawv. 
 
Ua tsaug rau koj txoj kev koom tes, 

